
সম্পাদকীয়/ Editorial

.... আমরা এমনি একটি সময়পর্বের মধ্যদিয়ে জীবন অতিবাহিত করছি.... যেখানে সর্বদা চলে মানষুের
’পরে নিয়ন্ত্রণের খেলা... চাপিয়ে দেওয়া কায়দা-কাননুের করি যন্ত্রের মতো অনকুরণ আমরা... সর্বদা
গলাধঃ করণ করি মিথ্যে বুলি… চারপাশের এক কালোবৃত্ত যেন আমাদের ঘিরে বেঁধে স্থবির করে
রেখেছে... আমরা সেই কালো বৃত্তজালেরই পুজো করে চলেছি অবিরত... সভ্যতার ছেলেভুলানো
উৎকোচকে উপহার ভেবে সাদরে গ্রহণ করে নিচ্ছি— মুঠোমুঠো ছোঁ ড়া বিপন্নতা এসে লাগে আমাদের
গায়ে আমরা সাদরে বরণ করে নিই...

… আমরা এমনি একটি সময়পর্বের মধ্য দিয়েই জীবন অতিবাহিত করে চলেছি... তবে জীবন কিন্তু জড়
নয়... সব প্রাণ নয় মৃতপ্রায়… শত নিষ্পেষণের মধ্যেও সে তার স্বরূপ প্রকাশে সদা উদগ্রীব... চারপাশের
সমস্ত কালো জালকে ছিড়ে বেরিয়ে আসতে চায় সে... কখনও বা অস্বীকার করে বসে নিজের চারপাশের
এতোদিনকার পুরোনো সম্পর্ক গুলোকেও, আবিষ্কার করতে চায় সে নিজের সত্তাকে নতুন করে যদিও
বাধার প্রাচীর অতিক্রমের পরে অনাগত ভবিষ্যৎ তার অজানা... সমাজের কাছে নতিস্বীকার করা শতশত
স্থবির প্রাণের ভিড়ে আমরা আজও কিছু ব্যতিক্রমীদের খঁুজে পাই যাঁরা সময়ের চেয়ে এগিয়ে,
গতানগুতিক চিরাচরিত ভাবনার ঊর্ধ্বে অফুরন্ত প্রাণশক্তির প্রতীক যেন তাঁ রা ।

বস্তুত এরকমই এক অদু্ভত সময়ের মধ্যে দিয়ে চলতে চলতেই আমরা সাহিত্য, ইতিহাসপাঠ বা
সং সৃ্কতি-চর্চ ার মধ্য দিয়েও খঁুজবার চেষ্টা করি, দেখবার চেষ্টা করি আমাদের চারপাশের ঘটতে
থাকাগুলিকে... তা আজকের বা আজ থেকে একশো বা দুশো বছরের যে কোনো সাহিত্য বা ইতহাসই
হোক না কেন— দেখতে পাই সর্বত্রই দৃশ্য বা অদৃশ্য হাতের নিয়ন্ত্রণ... সমাজপ্রতিনিধিদের দাপট, তাদের
তৈরি করা বিধান কীভাবে শেষ করে দেয় আমাদের সমস্ত স্বপ্নগুলিকে... ঔপনিবেশিক শক্তির শোষকেরা
আসে, চলে যায় কিন্তু আমাদের নিজস্ব জগৎ আর গড়ে ওঠে না... সমাজের সেই নিয়ন্ত্রণ থেকেই যায়...
সর্বত্র চলে ভয়ের বাতাবরণ... বৃদ্ধি পায় রক্তচাপের মাত্রা উত্তরোত্তর !

তবে একইরকম পরিস্থিতি সবসময় চলতে পারে না । ব্যতিক্রমী কিছু প্রাণকেই নিতে হয় সমাজ
পরিবর্ত নের দায়িত্ব । অস্বীকার করতে হয় সমাজের চারপাশের রক্ষণশীল-পচনশীল দিকগুলিকে...
সমাজের নিষ্পেষণে শুধু জর্জ রিত হওয়া বা সামাজিক বৃত্তের ভিতর যন্ত্রণাময় জীবন পরিণতির সমূহ
সম্ভাবনাকে উড়িয়ে দিয়ে প্রয়োজন হয় সবুজের পরশদানের— যারা সবুজ-নবীন, কাঁ চা,
বিচার-বিবেচনাবোধ যাদের নেই, যারা বহুবছরের মিথ্যে সম্পর্ক বা সামাজিক বন্ধনের জাল ছিড়ে বেরিয়ে
নতুন করে বাঁচবার স্বপ্ন দেখে—

এই ভাবনা থেকেই শাকবোল-এর ‘মুক্তি’ সং খ্যা । মুদ্রিত ও আন্তর্জ ালিক উভয় মাধ্যমেই প্রকাশ পাচ্ছে
এবার সে… সাহিত্য, সমাজ, সং সৃ্কতি, ইতিহাস, দর্শন বিষয়ে মুক্তিকামীদের মুক্তি-আকাঙ্ক্ষার দাবি
পেশের প্রয়াস করেছে সে এবার…

০৯/০৫/২০২৩
সভুাষপল্লি, মালদা।

